
       Астана қаласы  № 53мектеп-лицейі  қазақ тілі мен әдебиет пәні мұғалімі                 
«Қазақ тілі сабағында оқушылардың коммуникативтік қабілеттерін  дамыту»

   Қарым-қатынастың түрлері көп. Тілдік қатынас-тіл арқылы байланыс, сөйлеу тілі арқылы адамдардың бір-бірімен қарым-қатынас жасауы, қоғамдық, ұттық тіл арқылы ұғынысу, түсіну, ягни адамзаттың тіл арқылы қатынасқа түсуі тілдік қатынас дегенді білдіреді.

   Ең алдымен, ерекше орын алатын тілдік қатынастың негізгі мазмұны, мәні, мағынасы болып табылатын хабарды іс жүзінде асырушылар-хабарға тікелей қатысушылар. Олар мынадай құрамнан тұрады :

1.Белгілі бір ақпаратты, деректі хабарлайтын – Баяндаушы.

2.Ақпаратты жеткізетін – Тұлғалар.

3.Ақпаратты не деректі – Қабылдаушы.

   Тілдік қатынас жүзеге асу үшін Баяншыдан (Б) шыққан Хабар (Б) Тұлғалар (Т) арқылы Қабылдаушыға (Қ) келіп, одан ары қарай қайтадан байланысқа түсіп, тілдік айналымда жұмсалады. 

   Тілді зерттеуші ғалымдар тілдік қатынас құбылысына байланысты үш кезенді атап өтеді, олар мыналар:

Хабардың дұрыс айтылуы, шығуы. Мұнда синтаксистік зандылықтар, яғни грамматикалық бірліктердің айтылуы, дыбысталуы ерекше көзге түседі.
1.Айтылуға тиісті мағынаның дұрыс жеткізілуі, айтылар ой мен айтылған тілдік құралдың тепе-тендігі. Мұнда семантикалық зандылықтар басым рөл атқарады.
2.Әңгімелесуші – екінші адамның хабарды дұрыс қабылдауы.

   Хабардың пайда болуы. Хабардың сыртқа шығуы. Хабардың жеткізілуі. Хабардың қабылдануы. Хабардың жауабы.
                                 Сөйлесім әрекеттері:
Оқылым бойынша: берілген материалдағы әрбір тілдік қатысымдық тұлғалардың мағынасын біле отырып, оны тілдік қарым-қатынасқа кеңінен пайдалана білу мүмкіндігіне ерекше мән береді.

          Жазылым бойынша: оқушының айтар ойын басынан аяғына дейін толық жаза білуі, пікірін қағазға түсіріп жеткізуі, сүреттерді, заттарды, кейбір іс-әрекеттерді бейнелеп, жазып, қысқаша әңгімелеп бере білуі, естігенін не оқығанын қысқаша жаза білу қажеттілігі еске іледі.

         Тындалым бойынша: есту арқылы, қабылдау және ұғу, мағыналы, маңызды хабарды ұғып алу, қажетке жарата білуі көзделеді. 

        Айтылым бойынша: оқушының сөйлей білуі, айтар ойын жеткізе білуі, екінші адаммен түсінісе білуі, ойын ауызша жеткізіп қана қоймай, оған жауап ала білу мақсаты қойылады.   
Тілдесім бойынша: өзара пікірлесудің нәтижесінде бірінің ойын бірі ауызша да, жазбаша да түсіну және оған жауап қайтара білуі, тілдесім арқылы бір-бірінің сезімін, көңіл-күйін бөлісе алуы тиіс.
Коммуникативтік принциптер:

Тілдік бағыттар

    Оқу материалдары сабақтардың неліктен сол тіл туралы емес, сол тілде өткізіліп жатқандығының нақты қарым-қатынасын елестету керек.   
Функционалдық

  Сөйлеу іс-әрекетінің лексикалық, грамматикалық және фонетикалық жақтары үзіліссіз өзара сөйлеу үрдісінде жүзеге асады. Сабақта тілдік бірліктер меңгерілуі керек.

 Оқиғалық

    Оқу материалын оқушылардың қызықтыратындай, оқиғалық және қарым-қатынас проблемасы негізінде іріктеу және ұйымдастыру.

 Жаңашылдық

     Оқу материалы сабақта өзіндік жаңалығы бар және оқушылар үшін қызықты болуы керек. Оқу материалы мен жұмыс тілдік оқиғалардың нысанын және жұмыс тәсілдерінің әр түрлілігі, сабақты ұйымдастырудың жаңалығын көздейді.

Қарым-қатынастың дербестік бағыттары

    Әр оқушының жекелеген тілдік ерекшеліктерін, оның субъектік тәжірибесінің ерекшеліктерін, эмоционалдық бағытын, сынып ұжымындағы оның статусын есепке алу.

Ұжымдық өзара қарым-қатынас

     Оқушылардың өзара белсенді қарым-қатынасы, олардың оқудағы жетістіктерінің өзара байланысы.
Үлгеру

     Тіл жүйесін, тілді тасымалдаушы, қолданушы – халықтың мадениетін үлгі түрінде таныстыратын, осындай білімнің жүйелеген түрі. Тілдің мазмұндық жақтарын тақырыптар емес, проблемалар таныстыру керек.

Коммуникативтік әдіс. Қолдану жолдары:

      Технологияның ерекшелігі мен құндылығы оқушылардың білім сапасын едәуір арттыруға, білім стандарты бекіткен оқу материалын барлық оқушылардың қажетті дәрежеде меңгеруін қамтамасыз етеді.

      Скалкиннің бірнеше коммуникативтік жаттығуларын өз жұмысымда пайдаланып, осы жаттығулар арқылы аталған технологияны қалай пайдалануға болатындығын көрсеттім. Мысалы, сабақтың басында тілдік ортаға енгізу үшін сұрақ-жауап жаттығуларын өткіземін.

-Туған жерің қалай аталады?

-Туған жерім – Шығыс Қазақстан облысы, Өскемен қаласы.

-Туған жерінде тау, көл, өзен бар ма?

-Өскеменде Ертіс, Үлбі өзендері бар.

-Сөйлем құрастыр: үлкен мемлекет.

-Мен үлкен мемлекетте тұрамын.

-Антонимді ата: биік таулар, аласа таулар.

-Туған жерінде пайдалы қазбалар бар ма?

-Туған жерімде түрлі-түсті қазбалар бар.
Сөйлеу іскерлігінің коммуникативтік бағыттары

   Тілдік қатынас – адамның ойлау, пайымдау, сөйлеу, тыңдау, түсіну, айту, пікірлесу әрекеттеріне тікелей қатысты құбылыс. Сондықтан әдістеме педагогика ғылымдарының докторы, профессор Ф. Оразбаева “Тілдік қатынас: теориясы және әдістемесі” атты еңбегінде тұжырымдалған сөйлесім әрекетінің түрлеріне байланысты ғылыми ұғымдарға сүйеніп жазылады.
   Олар: 1. Оқылым.

              2. Жазылым.

              3. Тындалым.

              4. Айтылым.

              5. Тілдесім.

    Оқылым. Оқу сабағының негізгі міндеті – сөзді, сөз тіркестерін, сөйлемді, мәтінді дұрыс оқи білуге үйрету. Қазақ тіліне тән дыбыстарды қайталап алғаннан кейін оқышулардың оқу қабілетін сөз тіркестері мен сөйлемдерді дұрыс оқуға бағыттау керек. Шағын мәтіндерді де біртіндеп оқуға баулып, оқу техникасын жолға қою мұғалімнің ең үлкен міндеті. Оқу арқылы оқушыны ойлана білуге, оқығанын түсіне білуге, мазмұнын өз сөзімен қысқаша айта білуге  үйретемін. Мәтін оқу арқылы мәнерлеп оқыту, тездетіп оқуды дұрыс жолға қоюға болады. Мәтінді оқытуға қойылатын талаптардың ең бастысы – түсініп оқу. Түсініп оқу мен жылдам мәнерлеп оқу бір-бірімен тығыз байланысты, бірін-бірі толықтырып отыратын жұмыстар.

    Жазылым. Заттың атын білдіретін сөздер, көмекші есімдер, заттың қимылын білдіретін сөздер, заттын сынын білдіретін сөздер, көптік жалғау, заттың санын 
білдіретін сөздер сияқты  грамматикалық тақырыптардан қарапайым түсініктер беріле бастайды.

   Ережелер практикалық жолмен түсіндірілгеннен кейін оның жазылу ережелері де түсіндіріліп, жазба жұмыстары арқылы тексеріліп отырылады. Көп нүктенің орнына керекті әріпті, сөзді қойып жаз, сұраққа жауап жаз, сызба бойынша сөз тіркесін құрап жаз, суреттердің атауларын дұрыс тауып сөйлемдерді жаз сияқты жаттығулар бір-бірін жалғастырып отырады. Осы сияқты жұмыстардың бірі – көшіріп жазу. Бұл жұмыстың басты мақсаты – оқушыларды орыс тіліндегідей қазақ тілінде де тақтадан, оқулықтан дұрыс көшіріп жаза білуін тексеру. Кең тараған жазба жұмысының бір түрі – сөздік диктант. Сөздік диктант – оқушылардың сөздік қорын, сауаттылығын тексеру мақсатымен жүргізілетін тексеру жұмысы. Тек белсенді лексикадан тұратын бұл диктанттағы сөз саны сыныптан сыныпқа ақылға қонымды мөлшерде көбейе береді. Әрине, әр модульге, тақырыпқа байланысты диктанттардың түрлерін алмастырып тұру қажет. Әр жазба жұмысынан кейін қатемен жұмыс жасауды міндетті түрде өткізу керек.

    Тындалым. Тындалым әрекетінің ең басты мәні – оқушылар арасындағы қарым-қатынасты жүзеге асыратын тілдік тұлғаларды тыңдау, есту арқылы қабылдау және ұғу. Тіл үйренуде тыңдалымның маңызы мен ерекшелігін белгілейтін ең басты көрсеткіш – тындалымға арналған мәтін. Мәтінге қатысты орындалатын жұмыстар нақтылы, аңық берілуі керек.

    Айтылым – тілдік қатынас барысында адамның өз ойын жарыққа шығару процесі. Ол ауызша сөйлеудің нәтижесінде іске асады. Айтылым әрекетінің іске 
асуына диалогтік сөйлесу көп мүмкіндіктер жасайды. Сондықтан мұғалім әр сабаққа, әр модульдің құрамына топ пен топтың арасында, жұп пен жұптың арасында диалогтарды әр түрлі жағдаятты түрде үлкен шеберлікпен ұйымдастыруы керек.

   Айтылым әрекетінің нәтижелі болуы – мұғалімнің үлгі бола алуына, көрнекіліктерді молынан пайдаланып, оқушылардың қызығушылығын оятып, әр балаға жеке тұлға ретінде қарап, жұмысты іскерлікпен ұйымдастыра білуінде.
   Тілдесім арқылы оқу, жазу, тыңдау, сөйлеуге үйрету жүзеге асады. Оларға байланысты әр түрлі жұмыстар ұйымдастырамын. Оқушылар тілдесу арқылы бір-бірімен ой бөліседі, жөн сұрасады.Лексикалық тақырыппен грамматикалық тақырыпты қатарластыра өту мақсатында алдымен практикалық жолмен лексикалық тақырып бойынша барлық оқушылармен жұмыс жасаймын.
Сұрақ-жауап жаттығуларын жиі қолдана отырып, оқушылардың ойлау қабілеттерін, коммуникативті қабілеттерін дамытуға болады. 
Коммуникативті технологияны пайдалану барысында М. Жанпейісованың сөйлесу бөлімін құру қағидаларына сүйене отырып, жеке тұлғаны дамытатын кез келген әрекет емес орындау әрекеті екенін ескере отырып, оқушының танымдық қызметпен айналасуы ұнап, ақыл-ой жұмысынан қанағаттануына жағдай жасаймын. Міндетті түрде, сабақ барысында, оқушының іс-әрекетінің               4 түрін: тыңдау, оқу, жазу және әңгімелесуді қолданамын. Модульдердің нәтижелі болуын көздеп, сөйлесу сабағының түрін өзгерте отырып, әр түрлі белсенді формаларды пайдалану арқылы іске асырамын. Олар:
-топтық

-жұптық
-жекелей
-ұжымдық
  Сабақтың басым көпшілігін оқушының оқушымен немесе топпен, ұжыммен немесе мұғаліммен қатынаста болуына жағдай жасау қажет. Сонда ғана танымдық қызмет оқушының өзіндік сұранысын қанағаттандыратын, жеке басына қажеттілік туғызатын, жағымды әсер алатын, жеке өзіндік қызметке айналады. Сөйлесу сабағы 
үстінде тақырыптың жеңілдігі мен күрделігіне қарай іс-әрекеттің бірнеше формаларын ауыстыра отырып қолданамын. Мысалы: сабақтын басында сөздікпен жұмыс жүргізгенде жұптық немесе ұжымдық форманы қолдансам, жаңа материалды талдау немесе бекіту кезінде топтық форманы немесе жеке топты жұмысты қолданамын. Топтағы ұйымдастыру кезінде оқушылардың өзара қарым-қатынасын ескеріп, олардың бір-бірінен білім алуға, жеке тұлғасын дамытуға ықпал жасауына көңіл бөлемін.

   Сабақта тілдік қатынас үш түрлі жолмен немесе калыппен іске асырылады:

1. Жұптық

2. Топтық

3. Ұжымдық
    Жұптық оқыту қалпында тілдік қатынас екі адамның арасында жүреді. Онда негізгі мақсат -  екі оқушының өзара тілдесу ерекшеліктеріне, олардың қабілетіне, тілді білу дәрежесіне, т.б. сүйене отырып іске асырылады. Мұнда оқушылар екі-екіден жұпқа бөлініп, әр жұп жеке тапсырмалар бойынша жұмыс істейді де, олардың сыңарлары бір-бірімен ауысып отырады. Жұптық қалыппен тілді үйретудің 
ерекшелігі: ол диалог арқылы жүзеге асады да, тілдік қарым-қатынастың ауызша тура дамытуға себін тигізеді. Бұл қалып бойынша бүкіл тілдік материал диалогтың негізінде меңгеріледі.

    Тілді топтық қалып арқылы оқыту арнайы құралған шағын топтарға қатысымдық әдістің қағидаларына бейімделудің нәтижесінде жүреді. Оқыту кезіндегі топтар сабақтын өтуіне қолайлы шағын адамдар санынан 3-5 адам тұрады және мұғалім алдына қойған мақсатына сай құрылады. Оқушыларды топтарға бөліп сабақ өткізу оқушылар арасындағы қарым-қатынасты жақсартады, дұрыс сөйлей білуге жағдай жасайды, оқушылардың білімін жетілдіреді, әр түрлі мінез-құлықтағы адамдармен пікір алмасуға үйретеді, топтар арасында оқушы өзінің жеке-дара қасиетін көрсетуге мүмкіндік алады.

    Оқытудың ұжымдық қалпы жұптың және топтық қалыптарды өзара біріктіреді. Өйткені оқытудағы сөйлесу процесі бүкіл топтағы адамдармен де жеке-дара екі адамның арасында да жүреді.

    Тіл үйренудің ұжымдық қалпы дегеніміз – үйренушінің бүкіл топтағы адамдардың әрқайсысымен жеке сұхбаттасу арқылы олардың екеуінің бір-бірін үйретуі, оқытуы, адамдардың бірінен-екіншісінің үйренуі; пікір алмасуы және жұп сыңарларының ауысып отыруы нәтижесінде бүкіл ұжым мүшелері түгел қамтылып: әрі жұптық, әрі топтық тілдік қатынастың жүзеге асуы. Коммуникативтік жаттығуларды пайдалана отырып, коммуникативтік технологияны қалай пайдалануға болатының былай көрсетуге болады: 
Мысалы, сабақтың басында тілдік ортаға енгізу үшін сұрақ-жауап жаттығуларын өткіземін:

- Сен қайда тұрасың?

- Мен Қазақстанда тұрамын.

- Қазақстан қандай мемлекет?

- Қазақстан – егеменді,көп ұлтты мемлекет.

- Қазақстанда пайдалы қазбалар бар ма?
- Қазақстанда пайдалы қазбалар көп.

- Сөйлем құрастыр: мемлекеттік рәміздер.

- Біздің мемлекеттік рәміздеріміз: әнұран, ту, елтаңба.

- Синонимін ата: егеменді.

    Тәуелсіз, дербес.

- Сөйлемді жалғастыр: Мен Отанымды жақсы көремін.

- Мен Отанымды, халқымды сүйемін.

Осындай жаттығулар арқылы оқушылардың ойлау ,коммуникативті қабілеттерін дамытуға болады. 
                                  Ситуативті жаттығулар.
  Мысалы, ситуациялық диалог құрады.
1. Сіз жазда ауылда демалдыңыз, ал досыңыз-қалада.Жазғы демалыс туралы әңгімелесіңіз,  пікір алмасыңыз.
2. Сіз жазғы киім көрмесіне бардыңыз. Досыңызға көргенінізді әңгімелеп беріңіз.
3. Сіз сурет көрмесіңдесіз. Тақырыбы-Жазғы көріністер. 
                                 Рөлдік ситуациялар.
    Сұхбаттасудың мақсаты- сөздерді қайталау, еркін де дұрыс қолдануға үйрету, грамматикалық материалды, конструкцияны орынды қолдануға үйрету. Сұхбаттасу оқушылардың  дұрыс интонациямен сұрақ қоюға, сөйлесудің бір қалыптылығына дағдыландырады. Сұрақтар қою арқылы сұхбат алып жаттығады.  Біреуден сұхбат алғанда оны тұжырымдап, оның қызық және ұтымды жақтарына мән береді, сұхбаттың мақсаты-тындауды жақсы дамыту.
     Коммуникативтік жаттығуларды орындау кезінде кеткен қателерге тоқталып өтейік.    

1. Фонетикалық қателер сөйлеу кезінде түзетілмейді, бірақ әрбір дыбыс 1-2 апта мерзімде жеке-жеке, жаттығу арқылы өнделеді.

2. Оқиғаларда пікір айту кезінде қатеге мүлдем назар аударылмайды, ерекше жағдай-пікірдің мағынасын түсінуге кедергі келтірілгенде ғана түсіндіруге болады.

Технологияда жетістікке жетудің негізгі факторы мағыналы жоспардың болуы, оқушылардың іскерлігін жоспарлау, коммуникативті жаттығулар жүйесін ойластыру, оқушылардың тілдік қорын молайту және грамматиканы жақсы білуін қамтамасыз ету, түрлі сұрақтар көмегімен проблемалық жағдай туғызу.                                                                                                                                
Қазақ тілін үйренуде рөлдік ойындардың пайдасы зор. Ойын-оқушылардың тілді үйренуге деген сенімін оятады. Рөлдік ойындарда барлық балаларға бірдей рөл тиімді де, бір-бірімен міндетті түрде қарым-қатынасқа түсіп сөйлеседі.Оқушылар белсенді жұмыс істеп, бір-біріне жәрдем беріп, жұмыстарын мұқият тыңдап, өздерін және бір-бірін бағалайды, ал мұғалім тек бағыттаушы болады.   
PAGE  

